
GOUVÈNÈ CUOMO ANONSE FINANSMAN POU OGMANTE SIPÓ POU LEKÓL 

EDIKASYON SIPERYÈ YO 
 

Kat pousan ogmantasyon pral ede lekòl yo sèvi elèv yo ki gen andikap ki pi difisil 
yo 

 
 
Gouvènè Andrew M. Cuomo jodia te anonse founisè edikasyon spesyal yo pral resevwa 
yon pousantaj ranbousman kat pousan. Lekòl yo kap benefisye nan ogmantasyon sa ap 
sèvi apeprè 13,500 elèv nan eta ki gen bezwen divès ak konplike tankou emosyonèl 
oswa andikap fizik, twomatis, abi sibstans, oswa enplikasyon avèk jistis jivenil, sèvis 
sosyal oswa sistèm byennèt timoun. 
 
“Founisè edikasyon spesyal yo bay sèvis ekstra-òdinè pou elèv yo kap fè fas a 
pwoblèm ansèyman inik,” Gouvènè Cuomo te deklare. “Aksyon sa rekonèt wòl 
enpòtan founisè sa yo jwe nan ede timoun yo ki gen bezwen spesyal reyisi e nou fyè 
pou nou sipòte yo.”  
 
Anplis de kat pousan ajisteman nan depans lavi, yo te pran aksyon jodia pou kontinye 
refòm yo ki te apwouve dezan de sa ki te ede stabilize ak senplifye pwosesis 
adaptasyon pousantaj pou founisè laj lekòl yo. Administrasyon an angaje tou pou travay 
avèk Depatman Edikasyon Eta ansanm avèk founisè yo kòm yap enplemante nouvo 
salè minimòm nan. Yap ranbouse founisè yo nan afektasyon ki te adopte pou salè dirèk 
ak depans ki gen rapò avèk plizyè depans grasa ajisteman pousantaj frè eskolè. Yo pral 
modifye pousantaj yo anvnan egzijans nouvo salè minimòm nan ap rantre anvigè apati 
premye janvye 2017.  
 
Pandanke majorite elèv edikasyon spesyal yo ki gen laj lekòl ap resevwa sèvis nan 
distri lekòl yo, yap mete elèv yo nan lekòl ki afekte pa ogmantasyon pousantaj sa yo la 
nan chak komite distri sou Edikasyon Spesyal kòm dènye opsyon nan sèvis kontinyèl. 
Sèvis ke yo ba yo gen ladan yon varyete sipò ki etann odela sèvis edikasyon. Lekòl kap 
benfisye yo gen ladan: 

• “853 Lekòl,” ki te nome pou referans legal yo. Lekòl sa yo fonksyone pa ajans 
prive e yo bay pwogram lajounen ak/oswa rezidansyèl pou elèv yo ki gen 
dezabilite. Yo aktyèlman plis pase 130 lekòl konsa ki ansnam sèvi plizyè milye 
elèv. Ou kapab jwenn yon lis lekòl sa yo la. 

• Lwa Spesyal sou Distri Lekòl yo, ki se lekòl piblik ki te kreye pa aksyon spesyal 
lejislati a nan bi pou bay sèvis edikasyon a elèv yo ki abite nan enstitisyon 

swen pou timoun. Gen dis kalite lekòl konsa ansanm kap sèvi plizyè santèn 
elèv. Ou kapab jwenn yon lis lekòl sa yo la.  

 
Lidè Majorite Sena John Flanagan te deklare, “Lekòl yo ki pral benefisye de 
finansman sa enpòtan nan lavi elèv nou yo nan eta ki pi vilnerab e mwen aplodi 
Gouvènè Cuomo paske lap travay avèk nou pou ede ba yo sipò anplis. Lè nou ogmante 
finansman lekòl sa yo ap resevwa, eta nou an ap demontre angajman nou pou travay 
avèk yo nan efò yo epi kite timoun ansanm avèk fanmi yo sèvi yo konnen ke yap travay 
pou ede ba yo pi bon avni posib.” 
 
Prezidan Asanble a Carl Heastie te deklare, “Finansman sa se yon priyorite kontinyèl 
pou Majorite Asanble a e li pral pèmèt lekòl nou yo redwi obstak pou aprann epi asire 
ke bezwen inik chak elèv satisfè. Asire ke chak elèv nan New York gen aksè ekitab a 
yon bon jan kalite edikasyon se kle pou kreye pi bon avni posib pou tout Nouyòkè yo.” 

